
Umumiy o‘rta ta’lim muassasalarida  ma’naviy-ma’rifiy faoliyatni
tashkil qilishga qaratilgan “Namunali maktab direktori”, “Namunali muallim”, “Namunali o‘quvchi” va “Namunali ota-ona”
MEZONLARI
O‘zbekiston taraqqiyotining yangi bosqichida ma’naviy barkamol avlodni tarbiyalash, mustaqil fikrlaydigan, ezgu fazilatlarga ega yoshlarni voyaga yetkazish ustuvor vazifalardan biriga aylandi.
Ayniqsa, so‘nggi yillarda xalq ta’limi tizimida “Yangi O‘zbekiston – maktab ostonasidan, ta’lim-tarbiya tizimidan boshlanadi” degan ezgu g‘oya asosida keng ko‘lamli islohotlar amalga oshirilmoqda.

Yangi O‘zbekistonning taraqqiyot strategiyasida nazarda tutilgan mazkur islohotlar natijasida ta’lim sohasi sharoiti yaxshilanmoqda, zamonaviy texnologiyalar joriy etilmoqda. O‘quvchi-yoshlarning bilim va iqtidori, yaratuvchanlik qobiliyati qo‘llab-quvvatlanmoqda, ular moddiy va ma’naviy rag‘batlantirilmoqda. O‘quvchi-yoshlarning ma’naviy qiyofasini shakllantirishda “Oila – mahalla – ta’lim muassasasi” hamkorligi muhim o‘rin tutmoqda. Ta’lim muassasalarida tashkil etiladigan ijtimoiy-siyosiy, ma’naviy-axloqiy hamda vatanparvarlik yo‘nalishidagi ko‘rik-tanlovlar, davra suhbatlari, ijodiy uchrashuvlar ham sohada olib borilayotgan islohotlar samarasini oshirmoqda.

Tarbiyaning eng muhim omillaridan biri bu – ta’lim jarayoni ishtirokchilari shaxsining kamolotidir. Yosh avlodni jismonan va ruhan sog‘lom, Vatanga sadoqat ruhida tarbiyalash, ularni kelajagimizning munosib vorislari etib voyaga yetkazishda 
ta’lim-tarbiya jarayonining har bir ishtirokchisi umuminsoniy va milliy qadriyatlarga amal qiladigan, ma’naviy barkamol, o‘z prinsiplari, g‘oya va fikrlariga ega, odob-axloq, qabul qilingan etiket normalariga rioya qiluvchi shaxs sifatida shakllangan bo‘lishi zarur. Bu borada oila, mahalla va ta’lim-tarbiya dargohlaridagi ma’naviy muhit uyg‘unligi va barqarorligi muhim o‘rin tutadi. 

Bugungi kunda, ta’lim jarayonining shart-sharoitlarini hisobga olgan holda, 
ta’lim-tarbiya jarayoni ishtirokchilari (maktab direktori, muallim, o‘quvchi, 
ota-ona)ning ma’naviy qiyofasini shakllantirish va uni ta’lim-tarbiya muhitining asosiy negizi sifatida qabul qilishni taqozo etmoqda. 

Bunda, “Namunali maktab direktori”, “Namunali muallim”, “Namunali o‘quvchi” va “Namunali ota-ona” ma’naviy qiyofasini shakllantirish orqali o‘quvchilarni milliy va umuminsoniy qadriyatlarga sodiqlik ruhida tarbiyalash, ularning ongi va dunyoqarashini ijobiy tomonga o‘zgartirishdan iboratdir.  

Ushbu maqsadni amalga oshirishda “Namunali maktab direktori”, “Namunali muallim”, “Namunali o‘quvchi” va “Namunali ota-ona”ning ma’naviy qiyofasi va tarbiya mezoni yaratiladi hamda maktab ta’limi tizimiga joriy etiladi.  

Mezonda belgilangan maqsadga erishish uchun quyidagi vazifalarni amalga oshirish nazarda tutiladi:

ta’lim-tarbiya jarayonida maktab direktori, pedagog xodimlar, o‘quvchilar hamda ota-onalarga qo‘yiladigan talablarni takomillashtirish;

xalq ta’limi tizimidagi rahbar xodimlarni (hududiy boshqarma boshliqlari, tuman (shahar) xalq ta’lim bo‘limi mudirlari, maktab direktorlari) lavozimga tayinlash  mexanizmlarini takomillashtirish;

o‘qituvchilarni ta’lim tizimiga, bilimli va ma’lumotli bo‘lishga nisbatan ishtiyoqini kuchaytirish;

o‘quvchilarni ta’lim-tarbiyasida, odob-axloqida sezilarli ijobiy o‘zgarishlarga erishish; 

umumta’lim maktablarida olib boriladigan tarbiyaviy ishlar samaradorligini oshirishda ta’lim muassasalari, mahalla, ota-onalar, huquqni muhofaza qilish organlari hamda jamoatchilik hamkorligini yanada kuchaytirish orqali o‘quvchilar tomonidan sodir etilayotgan g‘ayriijtimoiy xatti-harakatlarning oldini olish;

o‘quvchi-yoshlar tarbiyasida internet jahon axborot tarmog‘idan foydalanish madaniyatini oshirish, g‘oyaviy va axborot xurujlariga qarshi mafkuraviy immunitetini shakllantirish; 

oilaning farzand tarbiyasi va ularni oilaviy hayotga tayyorlashga bo‘lgan e’tibori va mas’uliyatini kuchaytirish;

umumta’lim maktablarida ma’naviy-ma’rifiy ishlar samaradorligini baholash indikatorlarini ishlab chiqish orqali, ushbu yo‘nalishdagi ishlarning sifati 
va samaradorligini oshirishiga erishish;

o‘quvchilarning ma’naviyati va odob-axloqni individual ravishda baholash mezonlarini joriy etish orqali o‘quvchilar o‘rtasida ma’naviy komillikka intilishda o‘zaro sog‘lom raqobat muhitini yaratish;
o‘quvchilar o‘rtasida sodir etilgan jinoyatlar to‘g‘risidagi ma’lumotlar asosida mas’ul bo‘lgan shaxslarning jinoyatchilikni oldini olish bo‘yicha vazifalarini takomillashtirish.
“Namunali maktab direktori” mezoni
Ta’lim sohasida pedagogik ish stajiga shuningdek, namunaviy shaxsiy fazilatlarga ega, maktab oldida turgan muammolarni hal qilishning nostandart usullarini topishga, boshqaruvning innovatsion texnologiyalarini yaratishga va ishlatishga qodir bo‘lgan, bir necha yillar davomida o‘z maktabining rivojlanish istiqbollarini ko‘ra oladigan strateg, o‘qituvchilar jamoasini o‘zining namunali xislatlari bilan ilhomlantiruvchi shaxs. 

Namunali maktab direktori o‘quvchilar va pedagogik jamoaga shaxsiy namuna bo‘lib xizmat qilishi uchun quyidagi qobiliyatlarga ega bo‘lishi lozim:

xarizmatik – insonlarni o‘ziga jalb eta oladigan, komil muloqot xususiyatlariga ega bo‘lgan, maftunkor, yetakchilik qobiliyatiga ega bo‘lib jamoani o‘z ortidan ergashtira oladigan;

muloqotchan – barcha bilan bir xilda muloqotga kirisha oladigan, har bir shaxsni ko‘ngliga yo‘l topa oladigan, jamoada pedagog xodimlar va o‘quvchilar o‘rtasidagi muloqot madaniyatini shakllantira oladigan;

tashkilotchi – jamoani boshqarish, ishni aniq va to‘g‘ri tashkil qilish, qisqa muddatlarda butun pedagogik jamoani biror-bir samarali tadbirni tashkil etishga safarbar eta oladigan;

madaniyatli – ish jarayonida ortiqcha hissiyotlarga berilmaydigan, barchaga birdek yaxshi munosabatda bo‘la oladigan, turli xil illatlardan holi bo‘lgan, davlat tili va ta’lim berilayotgan tilni yaxshi biladigan;

rostgo‘y – jamoani boshqarish jarayonida yolg‘on so‘zlar va faktlardan foydalanmaydigan;

adolatli va qat’iyatli, yuzaga keladigan to‘siqlarga qaramay jamoani bosh 
maqsad sari dadil yetaklay oladigan, jamoa a’zolarini mushkul vaziyatlarda 
qo‘llab-quvvatlaydigan;

o‘zining o‘rinbosarlaridan o‘z vazifasini belgilangan muddatda ijrosini ta’minlashni talab qilish qobiliyatiga ega bo‘lgan kompetent – ta’lim-tarbiya jarayonida yuzaga keladigan turli masalalarni amaldagi huquqiy me’yorlarni buzmagan holda adolatli hal qila oladigan;

kreativ va innovatsion fikrlovchi – ta’lim-tarbiya jarayoniga asoslangan yangiliklarni kiritishda tashabbuskorlik ko‘rsatadigan, xodimlarning nostandart fikrlashiga qarshilik ko‘rsatmaydigan, har qanday yangilikni muhokama etadigan va natijasini oldindan ko‘ra oladigan.
Shuningdek, maktab rahbaridan ta’lim muassasasi hududida:

pedagogik jamoaning mehnat intizomi, odob-axloq qoidalari, tashqi ko‘rinish, kiyinish va muomala madaniyatiga qat’iy rioya etish;

yuqori turuvchi organ rahbariyati, hamkor tashkilotlar vakillari, ota-onalar hamda ommaviy axborot vositalari vakillari bilan o‘zaro muloqotda ochiqlik va shaffoflik tamoyillariga rioya qilishi talab etiladi;
ish faoliyatida o‘zaro yaqin urug‘-aymoqchilik hamda xodimlarni bir-biridan ajratish kabi holatlarini oldini olish;

o‘quvchilarga fanlarni o‘zlashtirishda motivatsiya ruhini oshirish maqsadida dars jarayonlariga madaniyat, sport xodimlarini yoki kasbi bo‘yicha yuqori natijalarga erishgan shaxslarni jalb qilgan holda master klasslar tashkil etish talab etiladi. 

“Namunali muallim” mezoni
O‘z sohasining malakali mutaxassisi, o‘z fanini chuqur biladigan, fandagi yangiliklarni doimo kuzatib boradigan, dars berish davomida o‘quvchilarda hayotiy ko‘nikmalarni shakllantira oladigan, ularga to‘g‘ri yo‘l ko‘rsatib tarbiyalaydigan, o‘quvchilar ongida mamlakatimizning ko‘p asrlik tarixi va qadriyatlariga hurmat hissini shakllantira oladigan, lavozim majburiyatlarini davr talablari asosida amalga oshira oladigan, pedagogik va psixologik bilimlarga ega bo‘lgan hamda kreativ, tanqidiy, innovatsion fikrlay oladigan fidoyi shaxsdir.
“Namunali muallim” quyidagi xislatlarga ega bo‘lishi lozim:
Yangi O‘zbekistonning namunali muallimi barcha o‘quvchilarning qobiliyatlari, iste’dodlari va imkoniyatlarini ochishga qaratilgan o‘qitish muhitini yaratishga intiladi. U har bir kishining qadr-kimmatini va sha’nini e’tiborga olgan holda hhaqiqatga, kamolotga, haqqoniyatga, haqiqatgo‘ylikka, demokratik prinsiplarga, o‘z Vatanini sevishga intilishini yuksak qadrlaydi;

o‘quv jarayoniga xos butun mas’uliyatni yaxshi anglaydi. Barcha hamkasblari, o‘qitishga intilishi zamon talablariga mos keladigan pedagogga kasbida va hayotida yuksak xulq-atvori ta’minlaydi. O‘qituvchi etikasining namunaviy tartibi asosida barcha muallimlarni intilish va majburiyatga chorlaydi;

muayyan ta’lim dargohi, umuman mamlakat ta’lim tizimi oldida turgan ta’lim masalalarini so‘zsiz va samarali amalga oshirishga qaratilgan ta’lim uyushmasining faol a’zosi bo‘lishga intiladi. Bu o‘rinda ta’lim uyushmasi deganda (maktab) bir-biri bilan o‘z ta’lim muassasasi umumiy maqsadlariga erishish uchun ishlayotgan o‘qituvchilar tushuniladi. Ular o‘z ta’lim dargohlarining umumiy maqsadiga erishish uchun bir-birlari bilan ishlashadi va o‘quv jarayonining samaradorligini oshirish 
va o‘z o‘quvchilarini natijalarini yaxshilash uchun harakat qilishadi;

O‘quvchida O‘zbekiston  xalqining ko‘p asrlik tarixiga, ularning milliy 
va madaniy qadriyatlari va an’analariga hurmatli munosabatda bo‘lish g‘oyasini singdirishga intiladi;

davlat va jamiyat bilan uyg‘unlikda ishlash va faoliyat olib borishga intiladi, yoshlarning, o‘quvchilarning bilimni egallashi, sifatli ta’lim olishlari va ularni tegishli kasblari va professional o‘sishlari uchun sharoit bilan ta’minlash katta ta’sir ko‘rsatadi;

ta’lim va tarbiya jarayonining mazmun-mohiyati, uning maqsad va vazifalarini tushunishi, adabiy tilda so‘zlashi hamda kamida bitta xorijiy tilni mukammal bilishi;

hamkorlik pedagogikasi hamda bolaga do‘stona munosabatda bo‘lish tamoyillariga qat’iy amal qilishi;

“Namunali muallim” psixologiyasi, o‘quvchi psixologiyasi, pedagogik psixologiyani nazariy jihatdan yaxshi bilishi va pedagogik faoliyatida samarali foydalana olish malakasiga ega bo‘lishi;

maktab yoshidagi bolalarning psixologik-pedagogik va individual xususiyatlarini hisobga olish tajribasiga ega bo‘lishi, o‘quvchilarni qiziqishiga qarab qobiliyatlarini aniqlay olishi va zamonaviy kasblarga yo‘naltira olishi;

o‘quvchilarga samarali tarbiyaviy ta’sir etish qobiliyatiga ega bo‘lishi; 

ota-onalar va jamoatchilik bilan hamkorlikda samarali tarbiyaviy ishlarni olib borish qobiliyatiga ega bo‘lishi;
har qanday holatda ham o‘zini tuta olishi  va pedagogga xos xislatlarni namoyon eta olishi;

so‘zlashish odobi, o‘zini tutishi va atrofdagilar bilan muloqotda bo‘lishda namuna ko‘rsata olishi;
doimiy ravishda mutaxassisligi bo‘yicha mustaqil ravishda malakasini oshirib borishi, fandagi yutuqlarni o‘quvchilarga berib borishi; 

shuningdek, ta’lim muassasasi hududida mehnat intizomi, odob-axloq me’yorlari, kiyinish va muomala madaniyatiga qat’iy rioya etishi talab etiladi.

“Namunali o‘quvchi” mezoni
Umumta’lim maktabidagi ta’lim-tarbiya jarayonida o‘zining ijobiy xislatlari, tarbiyasi hamda ta’lim olishga bo‘lgan intilishi bilan boshqa o‘quvchilarga o‘rnak bo‘la olishi lozim.

Namunali o‘quvchiga xos bo‘lgan fazilatlar:

yaxshi tarbiyali, o‘z fikrini bayon eta oladigan, kamtar;

namunali xulq egasi, sabr-toqatli, bag‘rikeng, rostgo‘y;

maktabda ustozlari hamda texnik xodimlarga nisbatan doimiy hurmat munosabatlarida bo‘ladigan;

ota-onasi, qarindoshlari hamda o‘zi yashab turgan hududga nisbatan hurmatda bo‘ladigan;

maktabning odob-axloq va ichki tartib qoidalariga to‘la amal qiladigan;

dars mashg‘ulotlariga belgilangan maktab formasida va kechikib kelmaydigan, mas’uliyatli;

o‘zini va boshqalarni hurmat qiladigan;

ilmga chanqoq, doimiy ravishda yangiliklarga intiluvchan, qiziquvchan, kitobsevar;
maktabdan tashqari vaqtini turli to‘garaklardagi ishtiroki bilan band eta oladigan;

sinfdoshlariga mehribon, bilimlarini barcha bilan bo‘lishadigan;

tengdoshlari bilan har qanday vaziyatda vazmin va kelishuvchan, ularga ibrat bo‘la oladigan hamda ijobiy taraflama o‘ziga ergashtira oladigan.

“Namunali ota-ona” mezonlari
O‘zbekiston Respublikasining Konstitutsiyasi, Qonunlari va boshqa normativ- huquqiy hujjatlarda ota-onalarga berilgan huquq va majburiyatlardan xabardor bo‘lishi va ularga amal qiladigan;

o‘z farzandining ta’lim-tarbiyasi bilan muntazam ravishda shug‘ullanadigan, 
uni tinglash uchun doim vaqt topa oladigan;

farzandida o‘qishga bo‘lgan ishtiyoqini oshirib motivatsiya bera oladigan;

farzandi ongida ma’naviy qadriyatlarni shakllantira oladigan;

farzandi tarbiyasida unga shaxsiy namuna bo‘la oladigan, turli xil zararli illatlardan holi, sog‘lom turmush tarzini olib boradigan;

farzandiga mehribon, talabchan va bola tarbiyasidagi mas’uliyatni doimo his 
eta oladigan, nima to‘g‘ri, nima noto‘g‘ri ekanini farzandiga tushuntira oladigan;

farzandini umuminsoniy va milliy qadriyatlarga hamda jamiyatdagi qonun 
va qoidalarga hurmat ruhida tarbiyalaydigan;

farzandining orzu-havaslari hamda maqsadlaridan doimo xabardor;

farzandi kimlar bilan va qanday vaqt o‘tkazishini doimiy nazorat qiladigan, maktabga borish davomatini hamda kundalik nazoratini yo‘lga qo‘ygan;

farzandi ta’lim oladigan maktab jamoasiga nisbatan hurmat bilan munosabatda bo‘ladigan va bu hislarni farzandida shakllantiradigan;

har qanday bahsli vaziyatni bosiqlik bilan hal eta oladigan;

sinf rahbari bilan doimiy aloqa o‘rnatgan holda farzandining ta’lim muassasasidagi o‘qishi va tarbiyasi bilan muntazam ravishda qiziqib turadigan;

farzandini layoqatidan kelib chiqqan holda qo‘shimcha ravishda maktabdan tashqari ta’lim, sport, san’at va boshqa sohalarga yo‘naltiradigan;

farzandini kelajagi uchun doim qayg‘uradigan va uni hayotga moslashishi uchun barcha sharoitlarni yaratadigan.
